Арча районы Яңа Кенәр балалар иҗаты йорты


дип исемләнгән КВН  эшкәртмәсе
                                        Методист Сабирова Л.Р.

Егетләр китә солдатка-

Ерак-ерак юлларга.

Бүген зинһар еламагыз,

Өлгерерсез еларга.

Егетләр китә солдатка-

Исән хезмәт итсеннәр.

Мәңгелеккә китмәсеннәр,

Кайтырга  дип китсеннәр!

Егетләр китә солдатка-

Бер үк сабыр булыгыз!

Бүген зинһар еламагыз-

Кайтыр газиз улыгыз!

Егетләр китә солдатка-

Егетләр- ут кебекләр.

Бүген зинһар еламагыз

Кайтыр безнең егетләр!

1 а.б. Хәерле көн , барыгызга да.Бәйрәм белән сезне кадерле бабайлар, әтиләр,егетләр! Сезне Ватанны саклаучылар көне белән чын күңелдән тәбрик итәбез.Сезгә бәхет-шатлык,эшегездә һәм укуыгызда зур уңышлар телибез.Шушы бәйрәм уңаеннан оештырылган “ Ягез әле, булачак солдатлар бәйгесен башлап җибәрергә рөхсәт итегез.
2а.б. Сез әзерме безнең белән арыганчы уйнарга?

         Күңелле уен башлыйбыз, әйдә, рәхим итегез!

         Кемнәр уйнарга ярата, кемнәр өлгер һәм җитез?

         Безнең белән ярышырга, кемнәр тели - әйтегез?

1а.б. Бүген безнең иң асыл егетләребез көч сынаша. Кемнәр икән ул дисезме? Хәзер белерсез! * нче класс кызлары, бүгенге кичәдә катнашучы классташ егетләрегез белән таныштырыгыз әле. Рәхим итегез кызлар, сүз сезгә бирелә.

9 нчы класс кызлары, сүз сезгә. (таныштыралар)

2 а .б. Егетләр белән таныштык . Күргәнегезчә алар икегә бүленеп утырдылар. Димәк , ике команда булачак. Бер-берсен сәламләр өчен сүзне үзләренә бирик. Рәхим итегез.

                                ( сәламлиләр)

1а.б. Бу бәйгедә тәүге тапкыр

         Чыктыгыз сез каршыга.

         Уңганмы сез, зирәкме сез

         Сыналырсыз , җыр –моңда.

         Яратырбыз, алкышларбыз

         Хәер –фатиха бездән

        “ Булачак содатлар” бәйгесе

          Җиңү көтә бит сездән.  
2 а.б. Бүгенге кичәдә егетләрнең җитезлеген,  көчен, тапкырлыгын, батырлыгын һәм  осталыгын билгеләү өчен жюри билгеләргә кирәк. (жюри билгеләнә)
1 а.б.  Солдат тормышы иртәнге йокыдан торудан башлана. Егетләр безнең йокыларыннан уянсыннар өчен беренче уеныбызны разминкадан башлыйк әле.

Егетләр Сезгә сорулар бирәбез, сез шунда ук җавап табарга тиешсеә. ( нчы класс егетләре сездән башлыйбыз.

Сораулар

1. Һәркемгә дә нәрсә кирәк? (исем)

2. Кешенең 10 бармагы бар. 10 кулда ничә бармак? (50)

3. Аягы юк, кулы юк. Үзе кызлар кочаклый. (көянтә)

4. Кем каршында эшләпәне салалар? (парикмахер)

5. Кайсы профессия кешеләренең күзалдында параллель туры тора? (музыкантлар)
6. Кайсы елда кешеләр күбрәк  ашый? (кәбисә ел)
Сораулар, 8 нче класслар өчен.

1. Иң кыска ай ? (май)

2. Гадәттә ай 30 яки 31 числосы белән бетә. Кайсы айда 28 нче число бар?

(бөтенесендә дә)

3. Кирәкмәгән чагында күтәреп өйртәләр, кирәк булгач- ташлыйлар. (якорь)

4. Күбрәк алган саен зурая бара. (чокыр)
5. Стаканга ничә көнбагыш керә? Берәү дә керми, үзең салмасаң)
6. Кара мәче нинди ишектән керә? (Ачык)
2 а.б. Бүгенге бәйрәмдә “ Иң яхшы котлау” текстына конкурс  игълан иткән идек бит, әйеме? Шул котлауларның берсен тыңлыйк әле. Жюри, игътибарлы булыгыз. Кызлар үз класс егетләре өчен  очко җыя. 9 нчы класс кызлары рәхим итегез. ( котлаулар, концерт номеры)
1а.б. Капитаннар ярышы алдыннан егетләрдән интервью алыйк әле.

· Әгәр дә сезне мәктәп директоры итеп билгеләсәләр, мәктәпкә нинди үзгәрешләр кертер идегез? Җавапларны - Әгәр мин мәктәп директоры булсам... дип башлыйсыз. (һәр егет үз җавабын бирә)

Ә хәзер капитаннар ярышы. “ Төз атучы” дип атала. (алда торган мишеньгә туп ату. )
2.а.б. Командалар чын-чынлап ярыша башлаганчы болельщикларның  әзерлеген сынап карыйк. Капитаның яхшы булса, болельщиклар җан атып көч биреп торса- һичшиксез  җиңү яулана, килешәсезме минем белән? Сез кычкыра беләсезме?. Әйдәгез тыңлап карыйк. Залны икегә  бүләбез дә кайсы як көчле, бердәм кычкыра икән, тикшереп карыйк. Әзерләндек!

     1) Футбол уены бара, менә хәлиткеч ... гол!

         ( бер як, аннан икенче як кычкыра)

    2) Хәрби парадта ... ура!

   3) Театрда артистларны хуплау.

1 а.б. Инде ярышларны дәвам итсәк тә була. Егетләр , сез әзерме? Погоннар буенча хәрби дәрәҗәләрне белү.
2.а.б. Хәзер егетләр  пантомимо күрсәтергә әзерләнеп торалар. ( танк, автомат) Без  икенче котлау текстын тыңларбыз. 8 нче класслар рәхим итегез. (концерт номеры) 

Егетләр,  сүз сезгә.

                         Солдат күңеле- янар хыяллар ул,

                         Үтелмәгән авыр юллар ул.

                          Постта торган һәрбер минутларда

                         Туган ягын сагыныр, уйлар ул.

                          Солдат күңеле-алсу чәчәкләрнең 

                          Яшел тугайларның исләре.

                          Янып эшләп үскән колхоз кыры,

                          Тальян моңы, авыл кичләре.

                           Солдат күңеле –яшьлек дусларының

                            Вәгъдәләре, өмет чишмәсе.

                           Көткән кызының сагыш –хыяллары

                           Укылмаган китап киштәсе.

                           Солдат күңеле- авыр чорыбызның 

                           Ышанычы, көче, терәге.

                           Күз яшьләре тамган аналарның 

                           Өметләре , керсез йөрәге.

1а.б. Солдат тормыштагы  төрле экстрималь  ситуацияләрдән чыга белергә дә тиеш. Сезне дә берничә сынау көтә.

“Гер ташу” Сезгә герне алда билгеләнгән  урынга күчерергә кирәк, ләкин сезнең куллар бик нык өшеде, димәк кул белән тота алмыйбыз. Ничек күчерерсез? Башладык, кем беренче? (2 гер, 2 яулык кирәк)

2а.б. “Кер киптерү” Сез суга төшеп чыландыгыз. Киемнәрегезне киптерергә кирәк. (Залга озын бау куела) Караңгы, көчле яңгыр ява, көчле җил чыкты. (Күзләр бәйләнә, кулларына кер кыстыргычы бирелә) Сигнал булгач, һәр ике командадан да берәр егет бау янына килеп , өстендәге бер киемен салып, кер бавына киптерергә элә дә үз урынына басып иптшәненең билкәсенә җиңелчә сугып куя. Уен шулай дәвам итә. Ягез, башладык (музыка)

   Күзләр һаманда бәйле торсын, ашыкмагыз!. Ә хәзер караңгыда команданы ничек үти белүегезне сыныйк ( Физку-ра укытучысына сүз бирелә)

1.а.б. Молодцы! Менә хәзер киенергә дә була, киемнәрегез кипте инде. Тагын бер ярышып карыйк әле.Хәзер беренче кеше барып үзенең киемен табып, кер кыстыргычын алып киемен кия дә иптәше янына барып , аңа кулы белән кагылуга икенчесе киемен алырга китә. Иң соңгы кеше киемен алып киенеп үз урынына баскач уен тәмамлана. Ягез, башладык (музыка)

Егетләргә рәхмәт, өс башыгызны тәртипкә китерегез, ял итегез.

                      (  концерт номеры)
2.а.б. Алдагы сынауга әзерләнегез.Баскетбол тубын алда торган кәрзингә салырга кирәк. Башладык.

Бу уеннан соң  биләрегезне юып аласыгыз киләдер мөгаен! Нәкъ шундый мөмкинлек бирелә дә инде сезгә. 

   “Сулы савыттан бәрәңге тоту “ уены.

   Сигнал булгач, алдагы урындыкка куелган сулы табакка башыңны тыгып, авызың белән бер бәрәңге аласың да, идәнгә куелган чиләккә саласың. Бәрәңге кадерле ризык- идәнгә төшермәскә.

                        ( уен беткәч, сөлгеләр бирелә)

· Менә юынып алгач, ничек чибәрләнеп киттегез! Хәзер кызлар янына  да барырга була. Сезгә нинди кызлар ошый соң, әйдәгез һәркем үз фикерен, үз хыялындагы кызны ничек күз алдына китерә икән, әйтеп карасын. 
1а.б. Беләсезме, безнең кызлар чыннанда чибәрләр, гаҗәеп сөйкемлеләр һәм бик уңганнар бит!. Ышанмасагыз, менә бу кулъяулыкларга карагыз әле, ошыймы сезгә? Һәр егет үзенә ошаган кулъяулыкны сайлап алсын әле.

    (егетләр үз парлары белән бииләр, кайсы команда остарак биер)

2 а.б.   Егетләрне сынап карыйк

Аш-су өлкәсендә дә

 Аларга көч биреп торыйк

Тырышып токмач кискәндә.

Кул эшенә осталыкны

Сынарга вакыт җиткән.

Кирәк пөхтә тегәргә 

Костюм ертылып киткән.

 (токмач кисәләр, төймә тагалар, сүтелгәнне тегәләр)

                                           (  концерт номеры)
1.а.б. Солдат хатлары әниләр өчен, дуслары һәм сөйгән ярлары өчен зур юаныч, йөзләгән –меңләгән чакрымнардагы бала белән туганнарны тоташтыручы бер җеп ул. 
   Егетләр, Сезгә шундый бер бирем, шушы сүзләрне кертеп хатка шигырь язарга.

                                         Сүзләремнең иң кайнарын җыеп,

Әнием, сиңа хатлар үрәмен.

  Ал чәчәкләр өзеп бирә алмыйм,

Хатым булсын инде бүләгем.

Чәчәк итеп үрәм бу хатымны

Күмеп назлы кайнар сүзләргә.

Беләм ,әни, йөрәгеңдә сагыш,

Сердәшләрең юк шул сөйләргә.

Хатларымны укырсың да ,әни,

Күзләреңнән яшең сөртерсең.

Һәрбер сүзем сиңа дәва булсын,

Кайгы-сагышыңны бетерсен.

(Һәр команда үзенең шигырен укый)

2.а.б.

        Җырсыз кеше-канатсыз кош,

        Җырлап мөмкин гомер итәргә.

         Шул җырларның бар берсен генә

        Кирәк сезгә җырлап үтәргә.

Сезнең алда саннар эленгән.Сан артына нинди хәреф язылган, шул хәрефтән башланган җырның бер куплетын бырларга. Соңыннан шушы сүздән башланган  җырны кайсыгыз тизрәк башлап җырлый, аңа тагын бер балл өстәлә.
                                          САНДУГАЧ

1.а.б.

Кичәбез ахырына якынлашты. Хәзер жюри нәтиҗә ясап алганчы, Сезгә бездән музыкаль сәлам (концерт номеры).

 Жюрига сүз бирелә.

2.а.б. 

Хөрмәтле бабайлар, әтиләр! Бу бәйрәмгә килүегез,Ватанны яратучы кыю егетләр үстерүегез өчен Сезгә зур рәхмәтебезне җиткерәбез.Илләребез имин булсын, балаларыгызны исән-сау үстереп, сезгә аларның игелекләрен күреп, уңышларына сөенеп яшәргә язсын.

1а.б.

Егетләр! Сезгә дә әйтәсе теләкләребез бар:

Бу гүзәл ил өчен

Бу газиз җир өчен

Мусалар башларын салдылар
Сез илдә үссен дип

Иделдә йөзсен дип,

Мәңгегә чит җирдә калдылар.

Онытмагыз моны,
 Күп еллар үтсә дә,

Сулмасын йөрәктә хисегез.

Мусалар шикелле,

Алишлар шикелле

Ил яклар ир булып үсегез!
